
				এই পাতাটির মুদ্রণ সংশোধন করা প্রয়োজন। 
প্ৰথম সংস্করণের বিজ্ঞাপন
সখীসমিতির মহিলাশিল্পমেলায় অভিনীত হইবার উপলক্ষে এই গ্রন্থ উক্ত সমিতি-কর্তৃক মুদ্রিত হইল । ইহাতে সমস্তই কেবল গান, পাঠোপযোগী কবিতা অতি অল্প {
মাননীয়া শ্ৰীমতী সরলা রায়ের অনুরোধে এই নাট্য রচিত হয় এবং তাঁহাকেই সাদর উপহার-স্বরূপে সমাপণ করিলাম ।
ইহার আখ্যানভাগ কোনো সমাজবিশেষে দেশবিশেষে বদ্ধ নহে । সংগীতের কল্পরাজ্যে সমাজনিয়মের প্রাচার তুলিবার আবশ্যক বিবেচনা করি নাই । কেবল বিনীত ভাবে ভরসা করি, এই গ্রন্থে সাধারণ মানব-প্রকৃতিবিরুদ্ধ কিছু নাই ।
আমার পূর্বরচিত একটি অকিঞ্চিৎকর গদ্যনাটিকার সহিত এ গ্রন্থের কিঞ্চিৎ সাদৃশ্য আছে । পাঠকেরা ইহাকে তাহারই সংশোধন-স্বরূপে গ্রহণ করিলে বাধিত হইব ।
এই গ্রন্থের তিনটি গান ইতিপূর্বে আমার অন্য কাব্যে প্রকাশিত হইয়াছে । পাঠক ও দর্শকদিগকে বুঝিতে হইবে যে, মায়াকুমারীগণ এই কাব্যের অন্যান্য পাত্ৰগণের দৃষ্টি বা শ্রুতি গোচর নহে ।
VNA
এই নােটাকাব্যের সংক্ষিপ্ত আখ্যায়িকা পরপৃষ্ঠায় বিবৃত হইল । নতুবা বিচ্ছিন্ন গানের মধ্য হইতে ইহার আখ্যান সংগ্ৰহ করা সহসা পাঠকদের পক্ষে দুরূহ বোধ হইতে পারে ।

	        এই পাতাটি অন্য কোনো ভাষায় উপলব্ধ নয়।

